
 � Hazırda Azərbaycan Respublikasında üzümçülüyün 
genişləndirməsi istiqamətində müvafiq infrastrukturlar yaradılır. 
Azərbaycan Respublikası Prezidentinin 2011-ci il 15 dekabr tarixli 
1890 nömrəli sərəncamı ilə təsdiq edilmiş “2012-2020-ci illərdə 
Azərbaycan Respublikasında üzümçülüyün inkişafına dair Dövlət 
Proqramı” və 5 may 2018-ci ildə təsdiq edilmiş “2018–2025-ci 
illərdə Azərbaycan Respublikasında şərabçılığın inkişafına dair 
Dövlət Proqramı” Azərbaycan Respublikasının üzümçülüyə dair 
aqrar siyasətini və strategiyasını formalaşdıran mühüm dövlət 
sənədləridir. Bu proqramların həyata keçirilməsi üçün daha 
çox üzüm becərilən coğrafi bölgələr üzrə üzümçülüyün inkişaf 
etdirilməsinin elmi konsepsiyalarının yaradılması və həyata 
keçirilməsi Azərbaycan Respublikasında yerinə yetirilən elmi 
tədqiqat işlərinin əsas məqsədini təşkil edir.

Tarixi inkişaf prosesində 
Azərbaycan Respublikası ərazisində 
üzüm bitkisinin zəngin sort 
müxtəlifliyi formalaşmışdır. Qeyd 
edək ki, üzüm sortlarının zəngin 
genofondu təbiətin xalğımıza 
bəxş etdiyi maddi sərvətlərdəndir. 
Azərbaycan Respublikasında iqtisa-
diyyatın səmərəliliyinin artırılması və 
rəqabət qabiliyyətinin yüksəldilməsi 
çərçivəsində qeyri-neft sektoru-
nun inkişafının təmin edilməsi, o 
cümlədən aqrar sektorun dinamik in-
kişaf etdirilməsi ölkənin əsas iqtisadi 
prioritetlərindəndir. 

Hazırda Azərbaycan Respublika-
sında aqrar sektorun çoxillik bitkilər 
bölməsində üzüm genofondunun 
öyrənilməsi, üzümçülüyün yenidən 
inkişaf etdirilməsi, sortların iqtisa-
di səmərəliliyinin yüksəldilməsi, 
əhalinin təzə üzüm və ondan hazır-
lanan müxtəlif ərzaqlarlarla etibarlı 
təmin olunması, bu sahədə sənaye 
istehsalının yüksəldilməsi, ixracyö-
nümlü məhsulların artırılması işləri 
həyata keçirilir. Ölkəmizdə bölgələr 
üzrə üzümçülüyün genişləndirilməsi 
üçün kişmişi, süfrə, universal və tex-
niki üzüm sortlarının əkin sahələrinin 
genişləndirilməsi, regionların torpaq 
və iqlim şəraitinə uyğun yeni üzüm 
plantasiyalarının salınması, ting-
çilik təsərrüfatlarının yaradılması 
genişləndirilir. Fermerlər üçün 
bağsalma işlərində istifadə olunan 
əsas və köməkçi materialların isteh-
salının təşkili istiqamətində təşkilatı 
işlər genişləndirilir. Üzümçülük və 
şərabçılığın infrastruktur təminatının 
yaxşılaşdırılması, elmi kadr potensia-
lının gücləndirilməsi, üzüm istehsalı 
və emalı sahəsində innovativ texnolo-
giyaların tətbiqi, emal müəssisələrinin 
fəaliyyətinin bərpası və yeni 
müəssisələrin yaradılması sürətlə 
həyata keçirilməkdədir. Həmçinin 
üzüm məhsullarının satışının stimul-
laşdırılması, ayrı-ayrı mövsümlərdə 
əhalinin fasiləsiz olaraq süfrə üzümü 
ilə təmin edilməsi üçün soyuducu 
və anbar şəbəkələrinin yaradılması, 
üzüm və şərabçılıq məhsullarının 
ixracının stimullaşdırılması, daxili ba-
zarın ədalətsiz rəqabətdən qorunması, 
dünya standartlarına uyğun spirtli 
içki məhsullarının istehsalının təşkili 
yüksəldilir. Eyni zamanda, qurudul-
muş mövüc, kişmiş, həmçinin sirkə, 
müxtəlif şirələrin, mürəbbələrin, 
spirtsiz içkilərin yüksək keyfiyyətlə 
sənaye miqyasında istehsalının təşkili 
istiqamətində mühüm dövlət tədbirləri 
həyata keçirilməkdədir.

Azərbaycan Respublikasında 

üzümçülük aqrar-sənaye sahələri ara-
sında xüsusi yer tutmaqla, əlavə dəyər 
yaradılması və iqtisadi səmərəlilik ba-
xımından ölkə iqtisadiyyatı üçün mü-
hüm əhəmiyyət kəsb edir. Üzüm digər 
kənd təsərrüfatı məhsulları arasında 
yeni yaradılan iş yerlərinin sayına və 
ümumi məhsul buraxılışına görə ən 
yüksək göstəriciyə malik olan texniki 
bitkilərdəndir. Bir hektar üzüm bağın-
dan əldə olunan maddi gəlir müva-
fiq olaraq pambıq sahəsindən 2,7 
dəfə, dənli-paxlalı bitkilərindən 3,9 
dəfə, tərəvəz bitkilərindən 1,5 dəfə, 
bostan bitkilərindən 7,5 dəfə, meyvə 
bağlarından isə 2,6 dəfə yüksəkdir. 
Üzümçülük kənd təsərrüfatı istehsalı-
nın çox xərc tələb edən sahəsi olma-
sına baxmayaraq, hər hektar sahədən 
əldə edilən məhsula görə ən yüksək 
göstəriciyə malikdir.

Tarixən bu ərazidə zəngin üzüm 
genofondu formalaşmışdır. Hazırda 
Azərbaycan Respublikası ərazisində 
300-dən çox yerli, 200-ə yaxın digər 
respublikalardan gətirilmə üzüm 
sortları yayılmışdır. Üzüm genofon-
dunda təzə halda satışa çıxarılan, açıq 
şəraitdə uzun müddət saxlanıla bilən, 
kişmiş istehsalında istifadə olunan, 
ayrı-ayrı qida məhsullarının hazır-

lanması, həmçinin yüksək keyfiyyətli 
müxtəlif şərabların istehsalı üçün 
müxtəlif biomorfoloji xüsusiyyətlərə 
malik olan sortlar mövcuddur. 

Azərbaycanın üzüm genofondu-
nun 60 faizdən çoxu Naxçıvan Mux-
tar Respublikası ərazisinin payına 
düşür. Bu bölgənin kişmişi və süfrə 
üzüm sortları tarixən bu ərazidən 
keçən səyyahların, tacirlərin diqqətini 
cəlb etmiş və müxtəlif respublikalara 
yayılmaqla dünya şöhrəti qazanmış-
dır. Keçən əsrin 70-80-ci illərində 
respublikada üzümçülüyün sənaye 
miqyasında genişləndirilməsi əlverişli 
torpaq-iqlim şəraiti nəzərə alınmaqla, 

Gəncə-Qazax, Şirvan, Qarabağ-Mil, 
Qarabağın dağlıq hissəsi, Muğan-Sal-
yan, Abşeron, Quba-Xaçmaz, Şəki-
Zaqatala, Lənkəran, və Naxçıvan 
bölgələrində həyata keçirilmişdir. Bu 
bölgələrdə üzümlüklərin sahələrinin 
genişləndirilməsi nəticəsində 1984-
cü ildə 280 min hektara çatdırılmış, 
həmin il ilk dəfə olaraq 2,1 milyon 
ton üzüm məhsulu istehsal edilmiş-
dir. Üzüm bağlarından yüksək və 
keyfiyyətli məhsulun əldə olunmasın-
da sort seçiminin düzgün aparılması 
mühüm şərtdir. Sort seçiminin düzgün 
aparılması aqrar sektorda bütün 
nailiyyətlərin əsas mənbəyidir.

 Azərbaycanın üzüm genofon-
dunda iqtisadi əhəmiyyət kəsb edən 
müxtəlif genetik əlamətlərə malik 
olan kişmişi, süfrə, universal və 
texniki sortlar mövcuddur. Həmçinin 
uzun illər ərzində Orta Asiya, Rusiya 
Federasiyası və Avropa ölkələrindən 
də iqtisadi səmərəliliyi yüksək olan 
üzüm sortları gətirilərək becərilməklə 
genofonda daxil edilmişdir. Qeyd 
edək ki, 70-80-ci illərdə Azərbaycanda 
salınan irimiqyaslı üzüm plantasi-
yalarında müxtəlif vaxtlarda yetişən 
süfrə və şərabçılıq sənayesi üçün 
istifadə olunan sort qarışığına yol 

verilmişdir. Bu da süfrə və texniki 
üzüm sortlarının vaxtında toplanaraq 
satışa çıxarılmasında, həmçinin sənaye 
müəssisələrinə yönəldilməsində 
çətinliklər yaratmaqla, istehsal olunan 
məhsulun keyfiyyətni aşağı salmışdı. 
Qeyd edək ki, yüksək keyfiyyətli üzüm 
məhsulunun əldə olunmasında ayrı-ay-
rı sortlardan ibarət bağların salınma-
sı, sort qarışığına yol verilməməsi 
iqtisadi əhəmiyyət kəsb edir. Mü-
asir dövrdə üzümçülüyün yenidən 
genişləndirilməsində ayrı-ayrı sort-
lardan ibarət üzüm plantasiyalarının 
salınması yüksək keyfiyyətli məhsulun 
əldə olunmasına zəmin yaradır. 

Azərbaycan Respublikasında 
üzüm istehsalı üçün əlverişli torpaq-
iqlim şəraiti, üzümün digər bitki-
çilik məhsullarına nisbətən yüksək 
iqtisadi səmərəliliyi, keyfiyyətli 
süfrə (o cümlədən kişmişi) və texniki 
üzüm sortlarına olan daxili tələbatın 
yerli istehsal hesabına ödənilməsi, 
həmçinin qonşu və digər ölkələrin ba-
zarlarında yüksək keyfiyyətli ekoloji 
təmiz süfrə üzümünə, şərab və digər 
üzüm emalı məhsullarına olan yüksək 
tələbat üzümçülüyün daha da inkişaf 
etdirilməsi zərurətini aktuallaşdır-
mışdır. Müasir dövrdə Azərbaycanda 
iqtisadiyyatın şaxələndirilməsi 
istiqamətində kənd təsərrüfatında 
prioritet sahələrin dirçəldilməsinə, 

genişləndirilməsinə, məhsuldarlığın 
yüksəldilməsinə xüsusi diqqət 
yetirilir. Bu strateji məqsədə uyğun 
olaraq, üzüm becərilən bölgələrdə 
üzümçülüyün məqsədyönlü forma-
da genişləndirilməsi, süfrə üzümü 
istehsalının artırılması, şərabçılıq 
sənayesinin müasir texnologiya 
əsasında yenidən qurulması xüsusi 
əhəmiyyət kəsb edir.

Azərbaycanda qəbul edilən 
dövlət proqramlarına uyğun olaraq, 
müasir bazar tələbləri səviyyəsində 
üzümçülük və onun emal sənayesinin 
inkişafının təmin edilməsi üçün digər 

mühüm tədbirlərlə yanaşı, üzüm 
genofondunun tədqiqi və qorunub 
saxlanması məqsədilə müasir kol-
leksiya bağlarının yaradılması, yeni 
üzümlüklərin salınması, süfrə və tex-
niki üzüm sortlarının əkin sahələrinin 
genişləndirilməsi, istehsalının 
artırılması, şərabçılıq sənayesinin 
müasir texnologiya əsasında yenidən 
qurulması, tingçilik təsərrüfatlarının 
yaradılması və bu istiqamətdə elmi-
tədqiqat işlərinin dəstəklənməsi kimi 
mühüm əməli işlər həyata keçirilir. 

Hazırda Azərbaycanda üzüm-
çülüyün yenidən inkişaf etdirilməsi 
üçün elmi əsaslar yaradılmışdır. 

Azərbaycan Respublikasının mü-
vafiq elmi-tədqiqat institutlarında 
çalışan alimlərin uzun illər ərzində 
üzümçülük üzrə apardıqları ampeloq-
rafik tədqiqatlar əsasında yazılan və 
2012-ci ildə nəşr edilmiş “Naxçıvan 
Muxtar Respublkasının ampeloq-
rafiyası, 2017-ci ildə I cildi çapdan 
çıxan, II və II cildləri nəşrə hazırla-
nan “Azərbaycan ampeloqrafiyası”, 
həmçinin “Azərbaycan üzümü”, Nax-
çıvan Muxtar Respublikasının üzüm 
genofondu və seleksiyası”, “Üzümçü-
lük” və başqa fundamental əsərlərdə 
bu ərazidə tarixi inkişaf prosesində 
xalq seleksiyası yolu ilə yaradılaraq 
dövrümüzə qədər qorunub saxlanılan 
və bizim nəslə ötürülən çox qiymətli, 

iqtisadi əhəmiyyətli, müxtəlif bio-
morfoloji xüsusiyyətlərilə müşayiət 
olunan üzüm sortları haqqında elmi 
məlumatlar verilmişdir. Bu əsərlər 
yeni tipli müasir üzüm plantasiyaları-
nın salınması üçün mühüm elmi-prak-
tii əhəmiyyət kəsb edir. Azərbaycanda 
əhalinin kişmişi və süfrə üzümü 
məhsulları ilə təchizatında yerli 
sortlardan istifadə olunması daha 
məqsədəuyğundur. Çünki bu sort-
ların biokimyəvi tərkibi xaricdən 
gətirilən sortlara nisbətən bu ərazidə 
yaşayan xalqların orqanizmləri belə 
yerli məhsullara uyğunlaşmışdır və 

sağlamlıq üçün daha faydalıdır. 
Azərbaycanın üzüm genofon-

dunda cəlbedici əmtəə görünüşünə 
malik olan, özünəməxsus keyfiyyəti, 
dadı və yüksək iqtisadi səmərəliliyi 
ilə dünyada məşhur olan 16-dan çox 
kişmişi sortu, o cümlədən Ağ kişmişi, 
Sarı kişmişi, mərməri, Qəhvəyi 
kişmişi, Qara kişmişi, Qırmızı kişmişi 
yayılmışdır. Əhalinin süfrə üzümü 
ilə təhciz olunması üçün genofond-
da 70-dən çox süfrə üzümü sortları 
yayılmışdır. Bu sortlara Ağ xəlili, 
Qara xəlili, Qızıl üzüm, İnəkəmcəyi, 
Ağ şanı, Qara şanı, Salyan üzü-
mü, Ağadayı, Quşürəyi, Sarıgilə, 

Təbrizi və digər sortlar daxildir. 
Yetişmə müddətlərinə görə yeddi 
qrupa bölünən və müxtəlif aqrobio-
loji xüsusiyyətləri ilə səciyyələnən 
belə kişmişi və süfrə sortlarından 
ibarət müasir üzüm plantasiyalarının 
Naxçıvan, Qazax-Gəncə, Şamaxı, 
Lənkəran, Mil- Qarabağ, xüsusilə 
Abşeron bölgələrində salınması res-
publika əhalisinin ekoloji baxımdan 
təmiz, yüksək keyfiyyətli yerli üzüm 
məhsulları ilə təmin olunmasında 
çox mühüm əhəmiyyət kəsb edər. 
Həmçinin, bu sortların sənaye miq-
yasında əkilməsi yüksək keyfiyyətli 
ixracyönümlü üzüm məhsullarının 
istehsalının təşkilində və artırılma-
sında mühüm rol oynayar. Hələ ötən 
əsrin 80-ci illərində hər il respub-
likada ticarət təşkilatlarına 30 min 
ton, o cümlədən Bakı şəhərinə 15-16 
min ton süfrə üzümü göndərilirdi. 
Respublikadan kənara isə daha çox – 
230-240 min ton süfrə üzümü ixrac 
edilirdi. Hazırda bu göstəricilər ildən-
ilə artmaqdadır. 

Azərbaycan ərazisi qurudulmuş 
kişmiş və müxtəlif çeşidli üzüm 
şirələrinin, doşab, abqora, mövüc, 
sirkə və başqa məhsulların istehsalı 
üçün olduqca əlverişli torpaq-iqlim 
şəraitinə malikdir. Ölkədə üzüm 

məhsullarından spirtsiz və spirtli üzüm 
məhsullarının istehsalının təşkili, 
artırılması və müasir texnologiya 
əsasında genişləndirilməsi valyuta 
gəlirlərinin artırılması üçün çox pers-
pektivlidir. Qeyd edək ki, 80-ci illərdə 
Azərbaycanda kənd təsərrüfatından 
əldə edilən ümumi gəlirin 30 fai-
zi üzümçülüyün payına düşürdü. 
Azərbaycanın şərab və konyakları 
Macarıstan, Almaniya, Bolqarıstan, 
Polşa, keçmiş Çexoslovakiya, Kuba 
və Monqolustana ixrac olunurdu. 
Azərbaycanda istehsal olunan şərablar 
yüksək keyfiyyət göstəricilərinə 
görə beynəlxalq sərgilərdə 97 qızıl 
medala layiq görülmüşdür. Hazırda 
Azərbaycanın üzüm genofondunda 
yüksək keyfiyyətli, dünya standartla-
rına tam cavab verən Hənəqırna, Ağ 
aldərə, Mələyi, Şamaxı mərəndisi, 
Həməşərə, Mədrəsə, Bayanşirə, 
Mərəndi, Naxçıvan qara üzümü və 
şərabçılıq sənayesi üçün çox perspek-
tivli 100-dən çox başqa texniki sortlar 
mövcuddur. Müasir dövrdə dünya 
miqyasında süfrə üzümünə, ondan 
hazırlanan müxtəlif çeşidli qurudul-
muş məhsullara, şirələrə, ayrı-ayrı 
şərablara, xüsusilə qırmızı şərablara, 

ampeloterapiv müalicə vasitələrinə 
tələbat ildən-ilə artmaqdadır. İndiki 
dövrdə Azərbaycan dövlətinin özünün 
milli resurslarından istifadə etməklə 
ixracyönümlü üzüm məhsullarının 
istehsalının yüksəldilməsi hesabı-
na ölkəyə xarici valyuta axınının 
artırılmsı imkanları çox genişdir. 
Eyni zamanda, belə təbii resurslardan 
səmərəli istifadə olunması ölkədə 
əsas problemlərdən biri olan işsizliyin 
aradan qaldırılmasında mühüm rol 
oynayar. 

Qeyd edək ki, üzümçülüyün 
inkişafı üzrə müvafiq dövlət proqram-
ları əsasında əməli işlərin görülməsi 
və genişləndirilməsi, ixracyönümlü 
məhsulların artırılmasından əldə olu-
nacaq maddi gəlir dövlət büdcəsinə 
valyuta axınının yüksəlməsinə, kənd 
əhalisinin işlə təmin olunmasına, 
adamların maddi güzəranının yaxşı-
laşmasına və üzümçülüyün yenidən 
ənənəvi şöhrətinin özünə qaytarılma-
sına inkan yaradacaqdır.

 Varis QULİYEV,  
AMEA Naxçıvan Bölməsi 
Bioresurslar İnstitutunun 

meyvə, tərəvəz və üzümçülük 
laboratoriyasının rəhbəri, 

 aqrar elmləri doktoru 

Azərbaycanda yaradılmış üzüm sortlarının 
zəngin genofondu milli sərvətimizdir 

Son dörd gün ərzində qeyri-qanuni miqrasiyaya qarşı 
mübarizə tədbirləri çərçivəsində 87 əcnəbi saxlanılıb

 � Dövlət Miqrasiya Xidməti (DMX) 
tərəfindən qanunsuz miqrasiyaya qarşı keçirilmiş 
tədbirlər zamanı ayrı-ayrı ölkələrin vətəndaşları 
olan ümumilikdə 87 əcnəbi saxlanılıb.

Onlardan 78 nəfərin ölkə 
ərazisində qanunsuz yaşadıq-
ları, 7-nin qeydiyyat ünvanı 
üzrə yaşamadıqları, 2-nin isə 
Azərbaycan Respublikasının 
ərazisində gəlişinin bəyan 
edilmiş məqsədlərini pozduqları 
müəyyən edilib. 

Saxlanılmış əcnəbilərdən 

78-nin barəsində inzibati 
qərarlar qəbul edilib, digər 
əcnəbilərin Azərbaycan Respub-
likası hüdudlarından kənara çı-
xarılması istiqamətində müvafiq 
tədbirlər görülür. 

DMX qanunsuz miqrasi-
yaya qarşı mübarizəni davam 
etdirir. 

“Tonqal” restoranında baş vermiş 
zəhərlənmə ilə əlaqədar cinayət işi başlanıb

 � Azərbaycanda qida təhlükəsizliyinin qorunması istiqamətində 
atılan addımlardan biri kimi əhalinin təhlükəsiz və keyfiyyətli qida 
məhsulları ilə təmin edilməsi və qida məhsullarının təhlükəsizliyinə 
nəzarət sisteminin səmərəliliyinin daha da artırılması ilə bağlı 
kompleks tədbirlər həyata keçirilir. Lakin bəzi hallarda ictimai iaşə 
xidmətləri göstərən ayrı-ayrı fiziki və hüquqi şəxslər tərəfindən ciddi 
qida təhlükəsizliyi qaydalarının pozulması hallarına yol verilir.

Qida Təhlükəsizliyi Agentliyi-
nin və Baş Prokurorluğun mətbuat 
xidmətlərinin AZƏRTAC-a daxil olan 
birgə məlumatında bildirilir ki, avqustun 
11-də paytaxtın Nərimanov rayonunda 
fəaliyyət göstərən “Tonqal” restoranın-
da qida təhlükəsizliyinə və istehlak-
çıların keyfiyyətli qida məhsulları ilə 
təminatına məsul olan vəzifəli şəxs və 
ya şəxslərin xidməti vəzifələrinə laqeyd 
münasibət göstərmələri nəticəsində 
3-ü azyaşlı olmaqla 13 nəfər qidadan 
zəhərlənərək Kliniki Tibbi Mərkəzə 

və 2 saylı Uşaq Kliniki Xəstəxanasına 
yerləşdiriliblər.

Qida Təhlükəsizliyi Agentliyi-
nin yüksək ixtisaslı mütəxəssisləri 
tərəfindən hadisənin baş verdiyi res-
toranda aparılmış müvafiq epidemio-
loji araşdırmalarla bir sıra ciddi qida 
təhlükəsizliyi qaydalarının pozulması 
hallarına yol verildiyi müəyyən olunub. 
Müayinə aparılması məqsədilə ayrı-ayrı 
qida məhsullarından nümunələr götü-
rülüb. 

Faktla bağlı rayon prokurorlu-

ğunda Cinayət Məcəlləsinin 314.2-ci 
(səhlənkarlıq, yəni vəzifəli şəxsin işə 
vicdansız və ya laqeyd münasibəti 
nəticəsində öz xidməti vəzifəsini yerinə 
yetirməməsi ağır nəticələrə səbəb 
olduqda) maddəsi ilə cinayət işi başlanı-
lıb, insanların zəhərlənmə səbəblərinin 
və digər halların müəyyənləşdirilməsi 
məqsədilə müvafiq ekspertizalar təyin 
olunub.

Hazırda iş üzrə təqsirkar şəxslərin 
dairəsinin müəyyənləşdirilərək 
məsuliyyətə cəlb olunmaları 
istiqamətində zəruri istintaq hərəkətləri 
davam etdirilir.

Qida təhlükəsizliyinə və qida 
məhsulları istehlakçılarının hüquqları-
nın pozulmasına yönəlmiş hər növ qa-
nun pozuntularının qarşısının alınması 
istiqamətində bundan sonra da ən ciddi 
tədbirlər görüləcək.

Xarici iqtisadi fəaliyyət iştirakçılarının 
gömrük prosedurlarına sərf etdiyi 

 vaxt minimuma endirilib

 � Dövlət Gömrük Komitəsinin (DGK) 
mətbuat xidmətindən AZƏRTAC-a bildirilib 
ki, avqustun 18-də komitənin sədri, gömrük 
xidməti general-leytenantı Səfər Mehdiyev 
Bakı Baş Gömrük İdarəsində və Biləsuvar 
Gömrük İdarəsinin “Qoşa Təpə” gömrük 
postunda mövcud vəziyyətlə tanış olub.

S.Mehdiyev Bakı Baş 
Gömrük İdarəsində göm-
rük işinin səmərəli təşkili, 
gömrük prosedurlarının və 
gömrük rəsmiləşdirilməsinin 
sürətləndirilməsi, “bir 
pəncərə” sisteminin 
tətbiqi sahəsində aparı-
lan işlərin səviyyəsi ilə 
maraqlanıb. Məlumat ve-
rilib ki, idarədə yaradılan 
lazımi şərait nəticəsində 
yüklərin rəsmiləşdirilməsi 
sürətləndirilməklə yanaşı, xari-

ci iqtisadi fəaliyyət iştirakçıla-
rının da gömrük prosedurlarına 
sərf etdiyi vaxt minimuma 
endirilib.

DGK-nın sədri əmin 
olduğunu bildirib ki, gömrük 
əməkdaşları qarşıya qoyu-
lan vəzifələri daha yüksək 
səviyyədə həyata keçirəcək, 
öhdəliklərə daim məsuliyyətlə 
yanaşacaq və etimadı doğrul-
dacaq.

Həmin gün Azərbaycanın 
İranla dövlət sərhədində 

yerləşən Biləsuvar Göm-
rük İdarəsinin “Qoşa Təpə” 
gömrük postuna gələn 
DGK-nın sədri, burada 
gömrük rəsmiləşdirilməsinin 
sadələşdirilməsi barədə müva-
fiq tapşırıqların icra vəziyyətini 
öyrənib. Bu istiqamətdə 
görülmüş tədbirlərin səmərəliyi 
barədə DGK-nın sədrinə ətraflı 
məlumat verilib.

Komitə sədri dövlət 
sərhədindən keçən şəxslərin 
və nəqliyyat vasitələrinin 
daha asan və sürətli keçidini 
təmin etmək, eləcə də göm-
rük nəzarətinin daha səmərəli 
təşkili üçün gömrük postunda 
aparılacaq yenidənqurma 
işlərinə dair tapşırıq və 
tövsiyələrini verib.


